
						వికీసోర్స్ నుండి

					

					


					
					
					ఈ పుట అచ్చుదిద్దబడ్డది
మే - దాన్ని గురించి ఈవేళ పేపర్లో పడ్డ విషయం చూశావూ? 

6 - చూశానండి. 

మే - అల్లాయితే నిన్ను గురించి మాట్లాడితే చాలు. 

2 - ఏంచేతండి? 

మే - ఈవేళ పేపర్లో ఆ విషయం లేదుగనక! 

3 - అల్లాయితే మిమ్మల్ని గురించే మీరు ముందు మాట్లాడండి.


130
 
తన క్లయంటుని ఇంటిదగ్గిర తయారుచెయ్యడంలో ఒక ప్లీడరు క్లయంటుతో ప్రసంగిస్తూ,

ప్లీ - సరే. దెబ్బలాట అవుతా సరిగ్గా ఎవరెవరికి? 

క్ల - మామేనగోడలు మొగుడు ఓడున్నాడండి, మాంచి మారీచుడంటివాడు. ఇదిగో ఆ చచ్చినాడు నావొళ్ళు హూనం అయేట్టు నన్ను కుళ్ళబొడిచి వొదిలిపెట్టాడు.

ప్లీ - ఒక్కడే. 

క్ల - చిత్తం.

ప్లీ - ఇద్దరుముగ్గురయితే మనకేసు మహబలంగా ఉండునే! 

క్ల - అబ్బే! అల్లా యెల్లా కుదురుతుందీ? మా మేనగోడలు ఒక్కత్తే కూడాను!

ప్లీ - అదోటా? 

క్ల - మరేమిటనుకున్నారు! నాకు ఈ మాత్రం తోచకపోలేదు!

అంబి - ఒరేయి తంబీ! ఆ రామసింగుకి పాటారాదు నా మొహంరాదు. పెద్ద గాయకుడన్నావే.  

తం - ఎమోమరీ! వాడికి గాయికంవచ్చి అయిదారేళ్ళయింది.

ఒకదొడ్లో తాడినిఉన్న ముంజికాయల దొంగతనానికి వెళ్ళిన నలుగురిలో గట్టివాణ్ణి ఒకణ్ణి కడమ ముగ్గురూ ఓడిమీద ఓడు వీధిలో నిలబడి గోడెక్కించిన తరవాత వాడితో, 

ఒకడు - జాగ్రత్తరోయ్! గోడమీదపిల్లివాటంగా ఉండు, 

గట్టివాడు - సరేలేస్తూ, మహా! 

అని, గోడమీద నుంచిని అందుతూన్న గెలమీద చెయ్యి వేసే తొందరలో మదురుతాలూకు చీకుతాటికమ్మమీద కాలెట్టి దభేలుమని దొడ్లోకి పడిపోగా, వీధిలో తక్కిన వాళ్ళతో మెల్లిగా, 

ఒకడు - ఒరేయి, గెలడిందిరోయ్! 

అని, గట్టివాడు మదురుమీద ఉన్నాడుగదా అనుకుని. వాడితో, 

- నువ్వుకూడా తాడమ్మటే దిగివచ్చి నిమ్మణంగా తలుపు తీరా.

గట్టివాడు తలుపువెంటనే తియ్యగా, వీళ్ళు లోపలికి చొరబడి, 

- ఏదిరా గెలా ? 

గ - (మూలుగుతూ) నేనేరా పడతా! నడుంపోయింది! 

రెండోవాడు - (మూడోవాడితో) ముంజికాయల సంచీ ఏదిరా? 

మూ - (ఇస్తూ) ఇదుగో. 

రెం - (గట్టివాడితో) ఇందులో కూచోరా, మోసేస్తాం! 


గ - మొయ్యండి గాని, కత్తిమాత్రం దూరంగా పెట్టండి! సంచీలోని ముంజికాయలేమో అనుకుంటే, సెలిగేస్తారు!

భమిడిపాటి కామేశ్వరరావు రచనలు - 1

		 ఈ పేజీలో చివరి మార్పు 24 జూన్ 2020న 00:29కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

